
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
মানিক রচনাসমগ্ৰ سمرb؟
কয়েকটি অলৌকিক অবিশ্বাস্য পুরানো ম্যাজিক কীভাবে দেখানো হয় তার সাধারণ বোধগম্য লৌকিক ব্যাখ্যা ও বিবরণ আছে। একজন পৃথিবী বিখ্যাত ইংরেজ দার্শনিক সম্পর্কে একটি গল্পও আছে ।
অনেকদিন আগে নিজের বােনের সহযোগিতায় যাদুকর একটি অদ্ভুত ম্যাজিক দেখাইয়াছিলেন, দার্শনিক উপস্থিত ছিলেন। অদ্ভূত অবিশ্বাস্য সেই খেলাটি দেখিতে দেখিতে বারবার দর্শকদের গায়ে কঁটা দিয়া উঠিয়াছিল, তিনজন মহিলা মূৰ্ছা গিয়াছিলেন।
ম্যাজিক দেখানোর শেষে যাদুকর বলিয়া দিয়াছিলেন তঁর খেলায় অলৌকিক কিছুই নাই, আগাগোড়া সবটাই কৌশল। কিন্তু খেলাটি শেষ হওয়া মাত্র দার্শনিক উঠিয়া দাঁড়াইলেন, হাত তুলিয়া প্রেক্ষাগৃহের দর্শকদের চুপ করাইয়া আবেগ কম্পিত্যকণ্ঠে ঘোষণা করিলেন, যাদুকর। যাই বলুন তিনি বিশ্বাস করেন না অলৌকিক শক্তির সাহায্য ছাড়া এই অসম্ভব ব্যাপার সম্ভব হইতে পারে। যাদুকরের ভগিনীর নিশ্চয় কোনো অজ্ঞাত অশরীরী ক্ষমতা আছে।
ব্যাবসার খাতিরে সেদিন যাদুকরকে চুপ করিয়া থাকিতে হইয়াছিল। এতদিন পরে সেই ম্যাজিকের ফাকিটা প্ৰকাশ করিয়াছেন।
বিশ্বাস ? ম্যাজিকের ফাকি তুচ্ছ হইয়া যায়, প্রেক্ষাগৃহে দার্শনিকের কাল্পনিক মূর্তি আর শত শত দর্শকের মুখ ফিরাইয়া তার কথা শুনিতে শুনিতে রোমাঞ্চ অনুভব করার দৃশ্যই মোহনের কল্পনায় জাগিয়া থাকে। এই বিশ্বাসের কথাই কি জগদানন্দ বলিয়াছিল ? ভুল হইলেও যা বিশ্বাসের জোরে ঠিক, মিথ্যা হইলেও যা বিশ্বাসের জোরে সত্য, যুক্তিতর্কের বিরুদ্ধেও যা টিকিতে পারে ?
লাবণ্য কি সত্যই বিশ্বাস করে পীতাম্বরের জন্য তার অসুখ সারিতেছে না, বাড়িতেছে ? কি সংকীর্ণ মন লাবণ্যের ! জগদানন্দের মতে হয়তো অন্ধ অবিশ্বাসের চেয়ে কুসংস্কারের এই বিশ্বাসও ভালো। মোহনের মনটা খুঁতখুঁত করে। সৎ উদাত্ত অন্ধ বিশ্বাস হইলেও কথা ছিল, নিজের ভালোমন্দের হিসাবে ভীরুমনের এই হীন স্বার্থপর বিশ্বাস !
চেয়ারের পিছনে দাঁড়াইয়া লাবণ্য তার কপালে হাত রাখে। একলাটি ভালো লাগছে না। উঠে এলে যে ? উঠব না ? খালি শুয়ে থাকিব ? লাবণ্যের এ ভাবটা মোহনের জানা। তার হালকা ছেলেমানুষি ভাব আসিয়াছে। এখন হাসিও যত সহজ, কান্নাও তেমনি। তবে, এ অবস্থায় রাগ আর বিরক্তির ঝাঝটা তার থাকে না।
পীতাম্বরকে কাল চলে যেতে বলব লাবু। পীতাম্বরের কথা লাবণ্যের মনেও ছিল না। মােহন না বলিলে আর হয়তো সে তাকে তাড়ানোর কথা কোনোদিন বলিত না।
থাকগে কাজ নেই। এত লোক তোমার ঘাড়ে খাচ্ছে, ওকে তাড়িয়ে আর কী হবে ! অবাক হওয়ার উপায় নাই। একরাশি দিনরাত্রি লাবণ্যের সঙ্গে কাটিয়াছে। জানিতে কি আর বাকি আছে যে এমনিভাবে বদলানোই তার প্রকৃতি !
মন্ত্রতন্ত্র তুকতাক খাটাইয়া পীতাম্বর তাদের সর্বনাশ করিতেছে ভাবিয়া লাবণ্য যখন গেয়ে মেয়ের মতো লোকটাকে তাড়াইবার জন্য পাগল হইয়া উঠিয়াছিল তখন হয়তো তার খেয়াল রাখা উচিত ছিল যে এই লাবণ্যই আবার আধা শহুরে কলেজে পড়া মেয়ের মতো গ্ৰাম্যভাবের ক্টোকটা কাটাইযা উঠিয়া ওই পীতাম্বরের টােটকা ওষুধের লোভ এবং তার মন্ত্রতন্ত্র তুকতাকের ভয় তুচ্ছ
চিরদিন এমনই করিয়া আসিয়াছে।

		 এই পাতা শেষ সম্পাদিত হয়েছে ১৮:৫১টার সময়, ২৮ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

